
P
rimeiro miremos o mapa electoral
previsto para este ano. Destacan os
comicios presidenciais (tamén deno-

minadas eleccións xerais) en países tan
diversos pero non menos importantes como
Ucraína, Gran Bretaña, Rusia, EEUU, Indo-
nesia, México, Irán, Bielorrusia, India, Tai-
wán, Venezuela, Pakistán e El Salvador. E
tamén temos lexislativas, con especial én-
fase na renovación do Parlamento Europeo
2024-2029 así como dos poderes lexisla-
tivos de Brasil, Bélxica, Austria e Portugal,
entre outros. 

En termos xerais 74 países e máis da
metade da poboación mundial (máis de
2.000 millóns de persoas) votarán este
2024 xa considerado como o ano máis
electoral da historia. Entrando xa na se-
gunda metade desta década estamos, por
tanto, ante un intenso e estratéxico ano
electoral que pode definir as claves da
xeopolítica mundial para os vindeiros anos. 

E isto nos leva á segunda lectura, non
menos inquietante e incluso ata surrealista:
o futuro da democracia ante, curiosamente,
esta proliferación de eleccións. Apréciase
así esta interrogante: sae fortalecida a
democracia ante a celebración de tantas
eleccións, nalgúns casos erosionadas por
un contexto de polarización, crises e po-
pulismos de toda índole?

Cos ecos aínda presentes da recente

elección do "liberal libertario" Javier Milei
na Arxentina, aparecen aquí os grises, ou
quizáis máis ben os escuros, que nos
agarda este 2024. Un dato importante re-
flicte tamén esta preocupación: dos 74
países chamados ás urnas, en 22 aínda
non están definidas as respectivas datas
electorais para celebrar estes comicios.
Salvo excepcións (Gran Bretaña) este es-
cenario vén derivado das crises políticas
internas, guerras e incluso golpes militares.
Destacan aquí os casos de Ucraína, Sudán
do Sur, Burkina Faso e Venezuela.

Porque non é pouca cousa que, en
medio de guerras (Ucraína; Gaza) se vote
en países estratéxicos para o poder mundial
como EEUU, Rusia e India. E tamén en
Taiwán, para moitos "a guerra do futuro"
que involucraría a China e EEUU. Todo
isto derivará en cambios de enfoque que
afectará o acontecer xeopolítico. Toda vez
países con sistemas cada vez máis auto-
cráticos (Rusia, Bielorrusia), outros con
tendencias autoritarias in crescendo (India)
e outros mais de natureza teocrática (Irán)
votarán sen practicamente unha oposición

competitiva capacitada para dar curso a
un cambio de goberno. 

Noutros casos a posibilidade de retorno
de polémicos líderes (Donald Trump en
EEUU) determinan unha volta atrás, coas
súas consecuencias nas decisións políticas
globais.  E isto tamén repercute cruzando
o Atlántico; para o vindeiro Parlamento Eu-
ropeo asoma o ascenso de tendencias
"ultras" precisamente antieuropeístas, dunha
Europa "patriota" e revisionista que volve
a colocar o Estado-nación por riba das ex-
pectativas comunitarias, poñendo patas
arriba o proxecto europeo iniciado en 1957. 

Na maior parte
dos casos as crises
políticas poden in-
tensificarse de acor-
do aos resultados
electorais. Ucraína
e Venezuela poden
ser eses casos. Irán
observa un momento complexo toda vez a
teocracia imperante vese condicionada
pola escaseza de liderados e unha cada
vez maior contestación social, aínda sen
líderes visibles capaces de mobilizala.

Non esquezamos que a mecánica da
guerra pode alterar o status quo político
imperante, como vemos no caso de
Ucraína pero quizáis tamén no do primeiro
ministro israelí Benjamín Netanyahu,
que pretende prolongar unha masacre
en Gaza que pode afectarlle politica-
mente: desde 2020, Israel ten realizado
practicamente eleccions cada ano.

Un proceso electoral, obviamente
atendendo aos cánones de pluralidade,
liberdade e transparencia, sempre é ob-
servado como a sinal máis inequívoca
da boa saúde democrática dunha socie-
dade. Pero neste volátil e impredicible
mundo que se asoma no 2024 a lectura
parece ir definindo outra variable menos
halagüeña: que os populistas e os au-
toritarios medran tamén nas democracias,
especialmente cando éstas están en
crise, instrumentalizando a confección
dun modelo político prêt-à-porter que,
precisamente, termine derrubando ese
sistema democrático baseado na división
de poderes.

O
s petrodólares seguirán domi-
nando o mix enerxético mundial,
de pouco serve que por primeira

vez nas últimas tres décadas se recoñecese
que a dependencia dos combustibles fósi-
les é a causa fundamental do cambio cli-
mático, do que levamos alertando dende
hai tempo. desde o ámbito científico, en
consonancia cos últimos informes da IPPC,

se se amplía o uso de combustibles fósiles
á hora de tomar decisións, e se a dita re-
dución se fai a diferentes velocidades,
tendo en conta as circunstancias de cada
país, en lugar de adoptar medidas drásticas
tendentes a eliminar os combustibles fó-
siles para frear a crise climática, que terá
consecuencias negativas para o planeta e
a humanidade.

O horizonte marcado no Cumio de París
para finais deste século era limitar o au-
mento da temperatura a 1,5 ºC con respecto
aos niveis preindustriais, o que estaba
vinculado á redución drástica e sen demora
das emisións de GEI en todos os sectores.
Facendo unha transición dos combustibles
fósiles, será unha misión imposible cumprir
este obxectivo. Agardaba máis da COP28
dada a gravidade da situación, pero tendo
en conta o poderío dos petrodólares do
país anfitrión, era un soño pensar que se
tomarían decisións para eliminar e/ou
reducir drasticamente o uso de combustibles
fósiles. En Dubai, salvo o compromiso de

triplicar a capacida-
de instalada de ener-
xías renovables para
2030 e dobrar a efi-
ciencia enerxética,
así como un lixeiro
aumento do finan-
ciamento dos países
en desenvolvemento, o problema de fondo,
o acordo de mínimos, non se resolveu. in-
suficientes, e non podemos permitirnos
atrasar a descarbonización, a redución
drástica das emisións de GEI ou a transición
a enerxías limpas e renovables, xa que o
futuro do planeta está en xogo.

Os petrodólares ameazan 

"Os populistas e os autori-
tarios medran tamén nas

democracias en crise"



Q
uando encoitava o estronde de
bombas de palanque que anuncia-
vam a chegada do novo ano não

pude evitar lembrar que poucos minutos
antes, em qualquer jornal televisivo, havia
escoitado também o estrondo das bombas,
agora com destruição e morte, que o povo
judeu deitava sobre o povo palestino, ma-
tando mais de 22.000 pessoas inocentes e
indefensas, nenos mulheres, idosos, jovens
e maiores, incrementando o sofrimento por
fame, sede, enfermidades, falta de medici-
nas, horror e sementando odio nos que
ainda conservavam a vida. Os antigos bár-
baros dizimavam as povoações para punir
algum ato violento realizado por descon-
hecidos, agora um Estado que se dize de-
mocrático aniquila a todo um povo para
castigar a um grupo (que vários consideram
terrorista) que cometeu atos realmente re-
jeitáveis, mas dos só eles são reesposáveis,
ainda que tenham sua explicação no pró-

prio comportamento do povo judeu com
seu deus Yavhe vingativo e prepotente.
Nada muda ainda que mude o ano; o povo
judeu segue sem escuitar as demandas das
nações do mundo reunidas na ONU, critica

ao Secretario Geral da ONU, ameaça a Es-
panha e seu presidente por pedir o alto o
fogo e cumprir os acordos da ONU e nin-

guém toma medidas porque frente ao
mundo conta com seu aliado e ativo cola-
borador os USA

O povo judeu, de ser alvo e vítima da
Alemanha Nazi passou agora a converter-
se em simbiose na brutalidade e desuma-
nização daquela Alemanha nazi. Que pen-
sariam hoje todas aquelas pessoas que ex-

puserem vida, família e fazenda por ajudar
a milheiros de judeus a fugir dum futuro
nos campos concentração e morte (desig-

nadamente o diplo-
mático espanhol An-
gel Santos Briz, o
empresário alemão
Oskar Schindler, o
médico galego-redon-
delam Eduardo Mar-
tínez Alonso, o padre
Marie-Benoit,, Hans Calmeyer, etc), se visem
como seus protegidos ou herdeiros de seus
protegidos se convertem em feras similares
aos seus perseguidores? Nunca mais devemos
esquecer as atrocidades em Gaza porque
nos dão a medida do retrocesso em respeito
da vida e dos direitos humanos.

E se nada podemos fazer em Gaza aqui
sim nos aguarda uma tarefa importante:
cortar o passo a uma direita cada vez
mais mesetaria e recuperar o governo do
pais para uns interesses nossos e de pro-
gresso, votando nas próximas autonómicas
por propostas nascidas aqui, sem interfe-
rências forâneas nem entrar em liortas
partidárias do Estado espanhol.

Quinta do Limoeiro, janeiro do 2.024.

N
on sei se tamén vostedes se de-
cataron estes días que hai moitas
persoas-mesmo, sinceramente,

xente que nunca tal pensaríamos- que que-
ren ou coidan precisa unha remuda no go-
berno galego. Mais, ao tempo, moitas des-
tas persoas semellan non  considerar
probábel  que se produza esa remuda.

Velaí  un importante risco para o PP
canto á perda da súa maioria absoluta,
mais tamén para as forzas do cambio (que
semella haberían de se nuclear nomeada-
mente arredor do BNG e, nun segundo ter-
mo, do PSdeG) canto reflicte un risco de
desmobilización.

Xa que logo, cúmprelle, primeiro a BNG
e, nunha segunda orde, ao PSdeG, tentar
aquelar no posíbel o terreo de xogo,. Malia

que o próprio Rueda pense que pode ser in-
conveniente ou arriscado a dinâmica do
ruído madrileño obrigará ao PP á españoli-

zación da campaña.  Neste senso a alternativa
dual BNG-.PSdeG precisará da continua afir-
mación da axenda dos intereses galegos e
das solucións aos problemas galegos contra
a devandita españolización, contra o ruído,
o sinalamento e o insulto extremista.

A chave é a mobilización, achegando a
participación urbana e perirubana a níveis
propios das estatais. Porque son os con-
cellos onde BNG e as esquerdas estatais
obteñen mellores resultados os que menos
participan nas nacionais galegas, mesmo
com diferenzas de até seis ou sete puntos
entre un e outro proceso. E esta mobiliza-
ción require primeiro de que se fale da
nosa axenda, evitando no posíbel ese
ruído madrileño que de seguro há traer
Feijóo e despois que o BNG e Ana Pontón
mobilicen non só a base social do gale-
guismo políitico, senón ao conxunto desa
Galicia moderna, activa e autónoma, re-
presentada nesas persoas que fan empresa
e Universidade, investigan, fan posíbeis
malia os recurtes deste Goberno galego os

servizos públicos, loi-
tan polo ambiente,
pola dinamización do
medio rural e pola
promoción da nosa
cultura e deporte. De
xeito que o BNG sexa
non só a casa común do galeguismo,
senón da Galicia do cambio e mesmo de
todas aquelas persoas que refuguen a po-
larización extremista da política española.      

Canto ao PSdeG Besteiro habería esixir
de Sánchez o rigoroso cumprimento do
pacto de investidura co BNG, non se tra-
bucar de adversário e construir sobre as
súas fortalezas, nomeadamente o poder
local, no canto de repenicar nesta campaña
a dinâmica de bloques estatal. Asumindo
Galicia como país autónomo e o cambio
como o seu obxectivo real.

Porque o cambio virá se se da esta mo-
bilización e concentración do voto. E esixe,
primeiro de todo, que acreditemos que non
só é necesario, senón ben real e posíbel.   

Por Xoán Antón Pérez-LemaCaderno da viaxe

A precisa mobilización do 
voto do cambio

Por Nemésio Barxa.

Novo ano



O
concepto de materia inorgánica e
a conciencia foi obxecto de de-
bate entre filósofos, científicos e

pensadores ao longo da historia. A materia
inorgánica refírese aos elementos non vi-
vos, como minerais, metais e compostos
químicos, que forman a base da estrutura
e composición do universo. Doutra banda,
a conciencia é un estado mental de per-
cepción, sensación, emoción e pensa-
mento, comunmente asociado coa exis-
tencia humana.

A cuestión de se a materia inorgánica
pode ter algún tipo de conciencia foi
motivo de especulación en varios campos,
incluíndo a filosofía da mente, a neuro-
ciencia e a física cuántica. Algúns filósofos
e científicos argumentan que a conciencia
é unha propiedade emerxente de sistemas
complexos, e que a materia inorgánica,
malia a súa falta de vida, podería dar
lugar a formas primitivas de conciencia a
nivel cuántico ou subatómico.

Na física cuántica, por exemplo, expu-
xéronse teorías que suxiren que as partí-
culas subatómicas poden exhibir compor-
tamentos que desafían a nosa comprensión

tradicional da realidade, o que levou á es-
peculación sobre a posibilidade de que a
materia inorgánica poida ter algún tipo
de proto-consciencia a nivel cuántico.

Porén, estas ideas seguen sendo alta-
mente especulativas e, até o momento,
non existe evidencia empírica sólida que
apoie a noción de que a materia inorgánica
posúa conciencia no sentido en que a en-
tendemos no contexto humano. Aínda que
a exploración destas ideas pode resultar
fascinante desde un punto de vista filosófico
e científico, segue sendo un tema no que
abundan as incertezas e o debate conti-
nuo.

A idea de que a materia inorgánica
poida chegar a ser consciente da súa
propia existencia é un tema que sempre
me inquietou. Moitas veces pregunteime
se existe a posibilidade real da autocon-
ciencia en entidades inorgánicas. Algúns
teóricos postulan que, en teoría, é posíbel
que un complexo armazón de circuítos,
aparellos electrónicos, cerebros de inteli-
xencia artificial, chips e computadoras
interconectadas poidan algún día alcanzar
un nivel de autoconciencia. Esta noción

expón preguntas profundas sobre a natureza
mesma da conciencia, a intelixencia e a
singularidade tecnolóxica.

A posibilidade de que unha entidade
puramente inorgánica poida experimentar
emocións e sentimentos é aínda máis pro-
vocativa. Neste sentido, algúns argumentan
que, se a conciencia xorde da complexidade
suficiente no procesamento da información,
entón non debería importar se esta com-
plexidade provén de compoñentes biolóxicos
ou de materia inorgánica. Porén, outros
sosteñen que a experiencia consciente
está intrinsecamente ligada á bioloxía e
que é pouco probábel que xurda de sistemas
puramente artificiais.

Este debate expón cuestións filosóficas
e éticas significativas sobre a natureza da
vida, a intelixencia e a moralidade. A me-
dida que a tecnoloxía continúa avanzando
a pasos axigantados, é probábel que estas
preguntas sexan aínda máis relevantes no
futuro. O impacto da intelixencia artificial,
a robótica e a interconexión de sistemas
informáticos na sociedade expón desafíos
que requiren reflexión e consideración
coidadosa. A exploración destes temas
convídanos a repensar non só o que é po-
síbel no ámbito tecnolóxico, senón tamén
o significado mesmo da existencia cons-
ciente.

N
inguén sabe como virá este novo
ano. O futuro que, ben sabemos
non existe, vén vindo e dándonos

sorpresas no imprevisible. Nos desexos ex-
presamos sempre optimismo, mais visto o
visto as cousas resultan case sempre in-
certas e duras. Só hai que mirar ao redor e
ver, percibir os aconteceres e a nosa pasi-
vidade que se suma á pasividade dos que
teñen responsabilidade. As políticas mi-
gratorias son de vergoña, propia e allea.
Mesmo nas democracias, onde din que apli-
can suaves medidas e veñen sendo políti-
cas moi restritivas que conculcan os de-
reitos humanos máis básicos. A dereita
fala de abuso e do asolagamento social,
por riba engaden que toda esa xente son
a orixe de todos os males, que fai falla
man dura e políticas que pechen “a inva-
sión”. Un para a pensar e dáse conta da
falta de todo que temos, mesmo de me-
moria. De cando nós emigramos e fomos
acollidos en tantos sitios, precisamente
nós que estamos por todo lugar por remoto
que pareza, aínda hoxe.

Pensando con sosego e poñendo as
cousas no seu sitio, hai que dicir que non
é certo ese postulado invasor, ben o
saben. Pero tamén saben que así van ali-
mentando odios, fomentando medos e
creando inestables condicións para con-

vencer a tanta xente crédula que vive á
defensiva e que, ao escoitar tamaña men-
tira, vótaos incautos nese exceso de pru-
dencia e no medio deste caos que nos
abate. Si, caos de guerras, grandes guerras,

nas que se fai evidente o exceso de forzas
animadoras e a falta de humanidade, que
cos odios sementados alentan a súa con-
tinuidade directa ou indirectamente, ven-
dendo armas, patrullando os arredores,
mandando operativos e informacións sen-
sibles, instruíndo soldados, ...esas cousas
colaterais! Todo isto no medio das enormes
desigualdades que ninguén quere ver, de-

sigualdades e violencias en grao superlativo
que aproveitan os mandatarios de calquera
lugar para esconder as súas leis inxustas,
que reducen dereitos de todo tipo, que
anulan o amparo social e público, privati-
zando servizos, afogando cambios tan pro-
fundos que sabemos xerarán máis pobreza
e desigualdade, máis conflitividade xa na
fame e na miseria.   

Iso sucede no mundo pero aquí, en
Galiza, teremos eleccións para febreiro e
cun balance insatisfeito no medio dun
campo de minas. Sempre que pasa igual,
pasa o mesmo, dicía un que chamaban
tolo! Veñen ameazando os nosos recursos,
veñen coma sempre con falsas promesas
que sempre incumpriron, veñen con minas
e macro-eólicos, lodos contaminados que

se amparan en mon-
tes de concellos cóm-
plices, contamina-
ción, falta de rigor e
de saber, de non pen-
sar no mañá, no hoxe
da desfeita e da des-
poboación do rural,
na eucaliptización absoluta da paisaxe, esa
que nos nega as fragas e carballeiras, os
soutos, a beleza e a vida. Seguimos a
termar do tema vergoñento da Nosa Lingua,
asegundada por outros idiomas, condicionada
en leis desequilibradas e inxustas. Todos
son cómplices desta desfeita, deste silenzo
no que nos imos sumindo e perdendo. Esta
é a inxusta condición da Lingua, da Cultura,
moi ben condimentada polos que pagan e
subvencionan, os que dirixen e proclaman.

Para toda a xente que sufrimos esta
humillación, esta inxusta reacción case
vingativa que cae sobre nós como unha
maldición para silenciarnos, non nos chegan
os silenzos dos que din representarnos,
nin que miren para outro lado, nin que se
digan e desdigan en eufemismos e pan-
cartas. O do idioma é sagrado e non cabe
máis espera. Xa pasou moito tempo e
cómpre adiantar, chantarse para que se
poña orde e se faga Xustiza. Non nos
poden expropiar a alma nin privatizar o
corazón. Non podemos permitir que nos
desfagan e pasemos a ser esas catro pro-
vincias da esquina, non somos números
de cotización na beira do mapa!. 

Puf, veñen aí!

Por Baldomero Iglesias Dobarrio. Mero.

Materia inorgánica e consciencia

Por Óscar Lomba Álvarez ANTOMS

Ourense

B
egoña Abeijón, directora xeral de Persoas
con Discapacidade, visitou as residencias de
atención á discapacidade de Santa Cruz e

As Flores, da Fundación San Rosendo, en Ourense.
Alí felicitou as festas os usuarios e desexoulles un
feliz aninovo, ademais de coñecer as actividades
que teñen previstas para celebrar estas datas.

A directora xeral agradeceu á Fundación San
Rosendo o seu traballo diario na cidade das Burgas
e en toda Galicia para ofrecer atención de calidade
ás persoas que o precisan. Así, sinalou que o Go-
berno galego colabora coas entidades sociais na
creación de máis recursos públicos repartidos por
toda a Comunidade.

Recursos públicos
para atención 

á discapacidade

Visita á Residencia de Santa Cruz de Arrabaldo.

A
Asociación de educación am-
biental e do consumidor (Adeac)
recoñeceu como “sendeiro azul”

a ruta peonil de Aceveda, no corazón
do Parque Natural do Invernadeiro.

Belén do Campo, directora xeral de
Patrimonio Natural e Melisa Macía, al-
caldesa de Vilariño de Conso,  achega-
ronse ata o miradoiro do Río Pequeno
(construído pola Xunta o ano pasado
para poñer en valor os recursos paisa-
xísticos do Invernadoiro) e desde alí
desprazaronse ata a Ribeira Pequena,
punto de inicio do sendeiro da Aceveda
e desde onde percorreu a pé un pequeno
tramo da ruta, “o primeiro sendeiro
azul declarado na provincia de Ourense”,
tal e como subliñou.

Do Campo explicou que foi a Xunta,
como administración titular do Parque
Natural do Invernadeiro e responsable
da súa xestión, a que decidiu presentar

a candidatura a sendeiro azul de Ace-
veda, do que destacou a “beleza” das
paisaxes que atravesa ao longo dos
seus oito quilómetros de percorrido.

Aceveda está no Parque Natural do Invernadeiro.

Aceveda, primeiro sendeiro azul da provincia

A
Xunta de Galicia licitou a reha-
bilitación de edificios en Ourense
e Ribadavia. As vivendas rehabi-

litadas serán cualificadas como de pro-
moción pública polo que pasarán a for-
mar parte do parque de vivendas
propiedade do IGVS e serán adxudicadas
en réxime de alugueiro social recorrendo
ás persoas inscritas no Rexistro de de-
mandantes de vivenda de Galicia. Os
inmobles foron adquiridos no seu mo-
mento polo Executivo galego.

Na capital provincial rehabilitarase
un edificio emprazado no número 3 da
praza Manuel Sueiro, na esquina co
número 28 da rúa Liberdade. Neste
caso crearanse cinco vivendas e un
local tras un investimento de arredor
dun millón de euros.

En Ribadavia rehabilitarase un in-
moble para crear dúas vivendas no nú-
mero 3 da praza San Xoán. A obra sae
a concurso por un importe de licitación
de preto de 465.000 euros.

Vivendas para alugueiro social en
Ourense e Ribadavia

Vivenda social en Ribadavia.

Máis información na nosa web
www.novasdoeixoatlantico.com

Ourense

O Concello de Pereiro de
Aguiar pechou o ano

2023 cun balance de máis de
trinta licenzas de obra maior ou-
torgadas. Luís Menor Pérez, al-
calde do municipio, subliña que
“nos colocamos nos primeiros
postos da provincia de Ourense,
como xa vén sendo unha tradi-
ción”. Desta trintena de licenzas,
20 son para novas vivendas, 4
para rehabilitacións integrais e
outras 4 para a reforma de naves
existentes e locais comerciais.
Tamén se outorgaron 9 licenzas
para a agrupación ou segrega-
ción de parcelas, o cal determi-
nará unha ulterior construción
de novas edificacións, seguindo
coa dinámica do concello.

A construción de novas vi-
vendas “é un parámetro positivo
máis dentro dos varios que de-
terminan o crecemento constante
do noso concello, como son o
aumento continuo de poboación,
a creación de novas empresas e
que seguimos sendo o concello
con máis renda per cápita da
provincia”, asegura Luís Menor.

O municipio poñerá en marcha
este ano a primeira fase do par-
que acuático tras un investi-
mento de dez millóns, e acome-
terase o inicio da segunda fase,
con tres millóns máis. Así mesmo,
iniciaranse as obras de amplia-
ción do parque empresarial, que
aglutina a preto de cen empresas
e máis de 2.000 traballadores.

Pereiro de Aguiar ampliará
o parque empresarial

Vista parcial do parque empresarial do Pereiro de Aguiar.

O
líder do Partido Popular
de Ourense, Luís Menor,
asinou o documento polo

que se incorporan á xestora pro-
vincial a totalidade dos alcaldes
e portavoces do PP, cumprindo
así o seu obxectivo de conseguir
“a máxima representatividade do
partido na provincia”.

Menor fixo efectiva a amplia-
ción do único órgano de dirección
do partido, logo de formular esta
proposta ante a secretaria xeral
do PPdeG, Paula Prado, no trans-
curso da última reunión celebrada
o pasado 21 de decembro. O pre-
sidente popular defende a incor-
poración de todos os represen-
tantes locais populares como a
mellor vía para garantir que neste
proceso electoral chegue a todos
os recunchos de Ourense “a men-
saxe de seriedade, estabilidade e
sentidiño que define o proxecto
do PP galego e que levará a con-
seguir a primeira maioría absoluta
de Alfonso Rueda”.

“Xuntamos moita experiencia
e moitas gañas de contribuír
desde Ourense a Galicia sexan un
territorio de certezas, sen de-
pender de ninguén”, engadiu o

presidente provincial á hora de
valorar a nova composición da
xestora.

Trala ampliación aprobada se-
rán 130 as persoas que pasen a
formar da xestora provincial, in-
cluídos o presidente, Luís Menor,
e a secretaria, Sandra Quintas.
Así, ademáis dos 92 alcaldes e
portavoces, tamén integran este
órgano os sete representantes
nas Cortes Xerais -tres deputados
e catro senadores-, as oito persoas
que ata agora formaban parte do
grupo popular por Ourense no

Parlamento de Galicia; e os cargos
ourensáns no Goberno galego –
Elena Rivo; José González; An-
tonio Rodríguez Miranda; Gabriel
Alén; e Ana Méndez.

Na lista figuran tamén quince
persoas que ata o momento non
estaban en primeira liña da acti-
vidade política, entre elas a pre-
sidenta da xestora local do PP
de Ourense Cidade, Victoria Núñez.
O Consello de Veteranos está for-
mado por persoas cunha amplí-
sima bagaxe política no ámbito
municipal.

A xestora provincial do PP pasa 
a ter 130 membros

Luís Menor e Paula Prado en rolda de prensa.

Ourense

N
unha xunta de goberno
local extraordinaria ce-
lebrada o día 29 de de-

cembro, o executivo municipal
aprobaba a modificación do pro-
xecto básico e de execución das
obras de reforma e rehabilitación
da Praza de Abastos nº 1 de Ou-
rense, cun custe adicional de
726.540,89 euros e cinco meses
de execución. Este feito motivou
a comparecencia do grupo mu-
nicipal do BNG xa que, segundo
o portavoz nacionalista Luís
Seara, “estamos diante da ené-
sima cacicada deste gobernó mu-
nicipal”.

Seara fixo un breve percorrido
sobre o que ten sido todo aquilo
relacionado coas obras de reha-
bilitación da Praza de Abastos
nº1 lembrando que, “pola inca-
pacidade do anterior e do actual
Goberno local, houbo que devolver
a subvención concedida no seu
día polo Estado, consecuencia do
cal, o Concello ten que asumir
con fondos propios e na súa to-
talidade a execución da obra”.

Segundo relatou Seara, “as
obras de reforma e rehabilitación
remataron o pasado mes de xa-

neiro de 2023, momento en que
se asinou a última das certifica-
cións de obra”. Diante deste feito,
o portavoz nacionalista pregún-
tase, “¿Cómo é posible que se
aprobe o modificado dun proxecto
dunha obra rematada once meses
antes?”.

E é que para o BNG o máis
significativo é precisamente “que
o goberno municipal modifica un
proxecto xa concluído, sen que
exista relación contractual coa
empresa, neste caso Acciona, e
sen que medien no expediente
informes técnicos que avalen o

procedemento nin a retención de
crédito correspondente, produ-
cíndose, a noso entender, unha
nova fraude de lei”.

O BNG lembra ademais que “xa
desde o ano 2022, advertíamos
da necesidade de abordar canto
antes a reforma exterior, algo
que xa pedimos durante a execu-
ción dos traballos, mesmo facén-
doa en paralelo á reforma do edi-
ficio e que esta fose moito máis
ambiciosa, incluíndo as demandas
das praceiras e praceiros así como
a reforma integral do Rianxo e
toda a contorna das Burgas”.

O BNG critica o modificado do proxecto
de reforma da Praza de Abastos 

Rhut Reza, Luís Seara e Erea Blanco.

O
s traballos para a nova
senda peonil comeza-
ron na rúa Ribeiriño e

continuarán na avenida das Cal-
das. As actuacións implican a
ocupación dun dos carrís, polo
que o tramo afectado da ave-
nida quedará aberto só en sen-
tido de baixada. Para facilitar
a mobilidade nesta área, dis-
porase unha glorieta provisio-
nal na intersección da rúa Eu-
logio Gómez Franqueira coas
avenidas de Marín e das Caldas.
As obras enmárcanse na execu-
ción da senda que unirá a in-

termodal e a Ponte Romana,
que suporán a humanización
integral da avenida das Caldas.
Este treito forma parte dun iti-
nerario de 5,1 qms que conec-
tará os principais equipamentos
da cidade, de norte a sur.

A Consellería de Infraestru-
turas e Mobilidade investirá 1,2
millóns de euros. En primeiro
lugar, substituiranse as canali-
zacións de fibrocemento por ou-
tras novas de PVC, logo reporanse
outros servizos e finalmente pro-
cederase á pavimentación da
beirarrúa en formigón. 

Senda peonil ata a 
Ponte Romana

Recreación da futura avenida das Caldas.

Entrevista
Entrevista de Roberto Mansilla Blanco

A ONU acaba de recoñecer máis
de 20.000 vítimas mortais pro-
duto da ofensiva militar israelí
en Gaza que comenzou fai mais
de dous meses. Ata onde consi-
dera que está disposto a chegar
Benjamín Netanyahu con esta
operación militar?

Se fora por el completa todo o
proceso que comezou coa limpeza
étnica. Para Netanyahu   era un
proxecto estratéxico que estaba
no caixón e que se limita a facer
da Franxa de Gaza unha zona in-
habitable e expulsar a súa po-
boación a outro lugar. Considera-
mos que esta é a segunda Nakba
palestina. A primeira comezou en
1948. O 80% da poboación en
Gaza son refuxiados expulsados
das súas casas durante o proceso
de construción do Estado de Israel.
Viven en Gaza en condicións in-
humanas e coa esperanza de volver.
Agora ben a segunda fase para o
proxecto sionista é a de expulsalos
e afastalos do territorio palestino.
Sobre as cifras que comentas da
ONU debo acotar que, entre mortos
e feridos, en dous meses, hai
aproximadamente 70.000 pales-
tinos. Isto é o 3,5% da poboación
de Gaza. Non coñezo ningún con-
flito que haxa producido tantos
danos humanos como o que está
actualmente a ocorrer en Gaza. 
Voulle comentar unhas declara-
cións de tres israelís que con-
sidero relevantes para ilustrar
o contexto actual. A activista

de colonos xudeus Nadia Matar
declarou nunha entrevista que
"Hai que arrasa-lo todo e repo-
bla-lo con 300.000 xudeus". O
xornalista Gideon Levy declarou
que "Aquí en Israel nin a tele-
visión nin a prensa ensinan o
que está a pasar en Gaza". Fi-
nalmente o historiador revisio-
nista Ilan Pappe considerou
que "Nos enfrontamos a unha
ideoloxía xudea racista que se
cre con licenza moral para
matar". Isto confirma que hai
unha deriva ultradereitista na
sociedade israelí. A que se
debe isto? Foi sempre así ou é
consecuencia do fracaso dos
Acordos de Oslo de 1993?

O fracaso de Oslo é precisa-
mente a consecuencia da chegada
ao poder dos partidos de extrema
dereita e ultrarrelixiosos no go-
berno israelí. No Parlamento israelí
(Knesset) de 120 deputados só
podemos atopar 15 deputados
que avogan por unha solución ao
conflito. O resto cren que esta é
a oportunidade de completar un
proxecto colonialista de asenta-
mentos e de baleirar o territorio
de palestinos. Israel sempre quixo
apropiarse de Palestina pero sen
palestinos. Por iso este proxecto
foi aumentando. Israel é o único
Estado que crece demografica-
mente. A súa taxa de natalidade
é menor que os seus países veciños
pero aínda así ten os suficientes
colonos, que proceden doutros

países, seducidos pola tentación
que o Estado de Israel lles ofrece
nun territorio confiscado aos pa-
lestinos. Este é un proxecto que
define a diferenza entre un colo-
nialismo clásico e un colonialismo
de asentamentos, que é o que
practica Israel desde 1948 ata
agora. É a colonización dun te-
rritorio considerado baleiro ou
que hai que baleirar.
Como se está a vivir esta situa-
ción en Cisxordania, tanto
dende a poboación palestina
como das súas institucións, es-
pecialmente a Autoridade Na-
cional Palestina (ANP)?

Nestes dous meses hai máis
de 2.000 palestinos detidos. Se
engadimos os máis de 5.000 an-
teriores temos actualmente 7.500
palestinos nas cárceres israelís.
Teñen asasinado a 158 palestinos
neste último ano; esta cifra está
aumentando nestes últimos dous
meses con incursións e ataques
en Jenín e Xerusalén. A política
israelí é a mesma aínda que as
informacións na Franxa de Gaza,
que son dramáticas e inhumanas,
encobren unha actuación na que
asasinar a dous ou tres palestinos
forma parte do telediario. A re-
alidade é tan amarga en Cisxor-
dania como en calquera outro lu-
gar. O problema de Palestina e
Israel é unha cuestión de priori-
dade: non é que se ataca á Franxa
de Gaza e os palestinos que están
en Nablús ou Xerusalén teñen

que sentirse a salvo. Non. O pro-
xecto hoxe é a Franxa de Gaza
pero mañá sería Xerusalén, e des-
pois Nablus, Hebrón. Fai 20 anos
Yasir Arafat foi perseguido e asa-
sinado acusándoo de ser o culpa-
ble de todo, de ser o terrorista,
de que acabar con el (cousa que
por certo conseguiron) e se aca-
baba o conflito. E iso era falso
como agora mesmo alegan que o
problema é con Hamás. Non, o
problema é co pobo palestino.
Precisamente quería preguntar-
lle sobre este tema, porque os
medios teñen simplificado que
esta é unha guerra entre Israel
e Hamás. Que tan forte é o peso
ideolóxico e político de Hamás
dentro da sociedade palestina?
Ou polo contrario o que esta-
mos vendo é unha guerra contra
a poboación palestina?

Non hai separacións. Isto é
un argumento que sempre se ten
utilizado. Todo o que está facendo
Israel agora mesmo é para eliminar
a placenta social que goza hoxe
Hamás dentro da sociedade pa-
lestina. Os palestinos ven a Hamás
como un movemento de resis-
tencia. Apoian hoxe a Hamás
como anteriormente o fixeron con
Arafat. O problema de Israel non
está con Hamás como antes o
fora con Arafat: é coa poboación
palestina. Precisamente necesita
que os palestinos estean fora do
territorio palestino, alegando que

o problema do conflito é pola
culpabilidade de Hamás. Pero en
Cisxordania, sen a acción de Ha-
más, Israel ven facendo o mesmo
dende fai moitos anos. Esta ex-
trema dereita que chegou ao
poder en Israel foi a que eliminou
tódalas perspectivas do proceso
de paz. Eliminaron a Yitzhak Rabin
(ex primeiro ministro israelí asa-
sinado en 1995) e a Arafat e go-
bernaron cun proxecto expansio-
nista. Aquí reside o problema.
Esta guerra vai para moito
tempo?

A Israel só se lle pode frear
cunha resistencia que se mantén
ante esta agresión, cun cambio
dentro da sociedade israelí e coa
presión internacional. Só a presión
internacional pode facer mella na
posición israelí.
Como observa a posición do go-
berno español de Pedro Sán-
chez como interlocutor da
Unión Europea?

Como unha das posicións máis
decentes dentro de Europa. Tanto
España como Irlanda tiveron unha
posición moito máis avanzada e
equilibrada nesta cuestión. Eu
alabo a posición do goberno es-
pañol.
Pertence Vde. a algún partido
ou movemento político pales-
tino?

Eu ante todo son un palestino
que, co meu pobo, loitamos para
algún día ser libres.

Mohamed Safa | Activista palestino 

"Estamos ante a segunda 
Nakba palestina"

M
édico oftalmólogo (USC e Universidade de
Oviedo) actualmente residente en Corcu-
bión, Mohamed Safa (Nablús, Cisxordania)

é membro da Organización para a Liberación de Pa-
lestina (OLP). Ten publicado varios libros nos que
destacan Palestina, grito por la libertad (2003); La

revolución árabe. Democracia, nacionalismo y reli-
gión (2017); e La Segunda Nakba Palestina (2022)
O pasado 19 de decembro estivo en Ponteareas
para falar na charla-coloquio "Palestina. 75 anos
de ocupación e resistencia", convidado pola plata-
forma "O Condado con Palestina".

Condado/Paradanta

O
Concello das Neves re-
cibirá da Deputación de
Pontevedra a instala-

ción de prazas de aparcamento
reservadas e accesibles e xardi-
neiras na contorna comercial
cun orzamento de 6.153 euros
ao abeiro do proxecto “Da túa
man” (rural II), o programa de
apoio á actividade comercial a
hostaleira local do rural da pro-
vincia. 

Esta iniciativa abrangue outros

proxectos como a instalación de
illas ecolóxicas con contedores
e de dispositivos para a reciclaxe
de residuos especiais, a posta
en marcha dunha rede de co-
mercio retallista, produtores lo-
cais e provedores, a instalación
de sinalética integrada, a pro-
moción de bolsas e mochilas
sostibles, a posta en marcha de
campañas de comunicación e
promoción en soportes dixitais
e diferentes accións formativas.

6.150€ para prazas de
aparcamento nas Neves

A
Deputación de Pontevedra
vai contratar a instalación
de prazas de aparcamento

reservadas e accesibles e xardi-
neiras na contorna comercial do
Concello de Arbo cun orzamento

de 4.557 euros ao abeiro do pro-
xecto “Da túa man” (rural II), o
programa de apoio á actividade
comercial e á hostaleira local do
rural da provincia financiado cos
fondos Next Generation.

"Da túa man" mellorará as
prazas de aparcamento en Arbo

Cando se crea a plataforma do
Condado con Palestina?

Crease a comezos de outubro
con motivo do incremento da
crise entre Israel e Palestina. Sa-
bemos que esta crise leva 75
anos pero ante o recrudecemento
dos ataques israelís contra o pobo
palestino decidimos facer unha
plataforma persoas de distintas
sensibilidades dentro da esquerda
no Condado para condear os ata-
ques do réxime xenocida de Israel
e facer actos apoiando a resis-
tencia palestina. 
Este é o primeiro acto que or-
ganizades ou xa teñen realiza-
dos outros?

Estivemos presentes nas con-
centracións que se están facendo
nas cidades e pobos de Galicia.
Sumámonos ás concentracións de
cada día luns; tamén fixemos fai-

xas para repartir polo pobo de-
nunciando a situación con dis-
tintas frases. Sumámonos tamén
ás accións que se levaron a cabo
na Ponte Internacional en Vila
Nova de Cerveira; temos pensado
facer unha acción similar na Ponte
Internacional en Monção. Este

en Ponteareas é o primeiro acto
no que convidamos a un activista
(Mohamed Safa) e temos proxec-
tado probablemente para o vin-
deiro 12 de xaneiro unha charla
coloquio de Iván Prado, repre-
sentante de Pallasos en Rebeldía
e quen leva máis de vinte anos
actuando en Palestina.
Como observan a receptividade
cidadá coa plataforma?

En xeral houbo bastante res-
posta. Ao principio, no momento
máis candente, estes actos mo-
bilizan máis pero logo vai de-
caendo. Nas primeiras concen-
tracións en Ponteareas había bas-
tante xente; nestas últimas segue
habendo participación. Imos se-
guir coa idea de que non se es-
queza a causa, sempre buscando
evitar que se vaia perdendo a
sensibilidade.

"Imos seguir coa idea de que non
se esqueza a causa palestina"

María del Pilar Ferreiro Díaz |  Plataforma "O Condado con Palestina"

U
nha vez máis a Funda-
ción Segundo Gil Davila
atende as peticións do

Alcalde do Concello de Arbo, Ho-
racio Gil, para aumentar a contía
das bolsas universitarias que
dende hai anos estaba en 500€.-
, así como o aumento do numero
de alumnos/alumnas beneficia-
rias das mesmas. O Pleno muni-
cipal aprobou por unanimidade
a proposta da Alcaldía do con-
venio de colaboración asinado
con dita Fundación. 

Coa aprobación do novo con-
venio e as bases reguladoras,
os/as solicitantes das becas Fun-
dación Gil Dávila para o curso
2023-2024 que cumpran cos re-

quisitos esixidos nas bases reci-
birán unha achega de 1000,00€.-
para axudar a sufragar os gastos
derivados da ensinanza univer-
sitaria.

A Fundación Benéfico-Docente
Segundo Gil Dávila, atendendo
as peticións do Concello, ademáis
de contribuír con estas achegas
a universitarios, tamén colabora
coa  “Banda de Música de Arbo”
cunha achega anual de de
6.000,00 €.- e coa “Coral Poli-
fónica de Arbo” cunha achega
de 1.800,00 €.- anuais, ademáis
dunha achega de 2500,00€.-
para axudar a sufragar os gastos
da compra de novos traxes para
a Banda de Música de Arbo. 

Arbo duplica as bolsas
escolares 2023-24

O
Diario Oficial de Galicia
(DOG) publicou o decreto
mediante o cal se declara

de utilidade pública e interese
social o polígono agroforestal de
iniciativa pública de Sande, no
concello pontevedrés de Arbo.
Así, poranse en valor preto de 47
hectáreas, distribuídas en 351
parcelas de 115 propietarios. 

A declaración de utilidade pú-
blica e de interese social implica
o recoñecemento da existencia
de razóns de interese público aos
efectos da aplicación da tramita-
ción de urxencia do procedemento.
Cómpre sinalar que o 2 de outubro

saía publicado no Diario Oficial
de Galicia o acordo polo que se
iniciaba o procedemento de apro-
bación para o desenvolvemento
deste polígono, ao abeiro da Lei
de recuperación da terra agraria.

Estes polígonos teñen por ob-

xecto prioritario pór en produción
áreas de terra agroforestal con
boa capacidade produtiva, en pro-
gresivo estado de abandono ou
infrautilización, recuperando deste
xeito unha acaída actividade de
explotación agrícola ou forestal. 

O Polígono Agroforestal de Sande xa é de
Utilidade Pública e Interese Social

Entrevista de Roberto Mansilla Blanco

SALVATERRA DE MIÑO

Condado/Paradanta

O
Concello de Salvaterra
de Miño renovou o con-
venio da “Aula Mentor”

coa Secretaría Xeral de Forma-
ción Profesional. Esta é a ini-
ciativa posta en marcha a prin-
cipios deste 2023 na nova aula
de Novas Tecnoloxías situada na
Casa de Cultura.

O programa de formación da
Aula Mentor, busca mellorar as
posibilidades de emprego través

da formación online, desenvól-
vese en Salvaterra de Miño en
virtude dun convenio asinado
entre o Concello e o Ministerio
de Educación e Formación Pro-
fesional. Trátase dunha formación
non regrada, flexible e con ti-
torías personalizadas. A iniciativa
de formación telemática está
dirixida a veciñas e veciños que
se poden beneficiar dun amplo
catálogo de cursos online. 

Renovado convenio para
a Aula Mentor

O
Concello de Salvaterra
acadou este 2023 preto
de 10.300 habitantes e

ocupa o posto número 53 dos
municipios de máis de 10.000
habitantes.

Segundo os últimos datos do
Instituto Nacional de Estadística,
Salvaterra de Miño é o concello
da área de Vigo que máis crece
e que suma dende xaneiro do
ano 2022 a xaneiro do 2023 un
total de 180 veciñas e veciños
máis. Deste xeito acada neste

ano case 10.300 habitantes si-
tuandose na cabeza dos munici-
pios que máis crece en termos
proporcionais.

En canto ó crecemento de-
mográfico dos concellos da nosa
comunidade autónoma que su-
peran os 10.000 habitantes de
poboación, Salvaterra de Miño
colócase no posto número 53 e
confírmase como o municipio
que máis postos escala de Galicia
respecto ós datos do pasado
ano.

Salvaterra creceu ata os
10.300 habitantes no 2023

O
Museo da Ciencia do Viño
do Condado do Tea, si-
tuado dentro do Castelo

de Dona Urraca, no municipio de
Salvaterra de Miño, pecha o ano
rexistrando un total de 1.508 vi-
sitas. Un máximo histórico que
sitúa este espazo como un refe-
rente cultural sobre a vitivinicul-
tura en España, así o avala o nú-
mero de visitantes recibidos
dende que abrira as súas portas
en febreiro do 2019. 

Os visitantes que se achegaron
neste 2023 ó museo, máis de
1.200 procedentes do territorio
nacional e case 300 dende fora
do país; valoran as instalacións e
o trato persoal recibido durante
a súa visita. Os meses con maior

número de visitas rexistradas foron
os de maio, agosto, setembro e
decembro; meses que coinciden
co período de vacacións e festas
xa de relevancia e de promoción
dos viños da zona como son a

Festa do Viño do Condado do Tea
no mes de agosto ou a Festa do
Viño Espumoso en decembro. Só
durante o mes de agosto foron
preto de 300 as persoas que se
achegaron ata o museo.

Máis de 1.500 visitas este 2023 
no Museo do Viño 

O
Concello realizará do 20
de xaneiro ao 10 de
marzo o 4º Ciclo de Cine

de Inverno na Casa de Cultura de
Salvaterra, unha alternativa de
ocio cinematográfico de balde
coas estreas dos anos 2022 e
2023 que deleitarán ós/ás nenos
e nenas durante as noites de sá-
bado (a partir das 22 h) e as tar-
des do domingo (17 h). 

4º Ciclo de Cine de Inverno 

S
alvaterra terá un novo Punto
Limpo Móbil. Este servizo
rotará polas distintas parro-

quias do Concello, achegando á
veciñanza de Salvaterra a reci-
claxe de residuos non ordinarios
e estará en funcionamento no ano
2024. 

Con este servizo que se porá
en funcionamento a principios do

ano 2024 os veciños e veciñas
poderán separar de maneira máis
cómoda e segura os seguintes ele-
mentos: Restos metálicos do fogar,
lámpadas e tubos fluorescentes,
tóner e cartuchos de impresora,
pilas e baterías de electrodomés-
ticos, xoguetes, envases de pintura
e barnices, pequenos electrodo-
mésticos e aerosois.

Novo servizo de
Punto Limpo Móbil

O
CEIP Plurilingüe de Leirado en Salvaterra
de Miño vén de ser galardoado no IX Con-
curso de Traballos por Proxectos que foi

convocado pola Dirección Xeral de Ordenación e
Innovación Educativa no contexto do Plan LIA de
Bibliotecas Escolares da Consellería de Cultura, Edu-
cación, Formación Profesional e Universidades.

O proxecto premiado foi “Mergúllate con nós:
Descubre e aprende”, na modalidade de proxectos
documentais integrados, coordinados dende a bi-
blioteca escolar. Entre os criterios tidos en conta
para a valoración do proxecto figura a participación
de toda a comunidade educativa no seu desenvol-
vemento.

Galardón para o CEIP de Leirado

SALVATERRA DE MIÑO

Condado/Paradanta

O
Consello da Xunta au-
torizou a sinatura do
convenio de colabora-

ción co Concello de Salvaterra
de Miño para mellorar o sistema
de saneamento municipal coa
execución dunha depuradora e
a conclusión da rede de colec-
tores na bacía do río Mendo, que
suporán un investimento de 2
M€. O Goberno galego, a través
de Augas de Galicia, financiará
o 80 % da actuación, achegando
1,8 M€, e o Concello porá o in-
vestimento restante, é dicir,
200.000 €.

O obxectivo é rematar o sa-
neamento integral das parroquias
de Leirado, Fiolledo, Soutolobre,
Corzáns, Oleiros e Meder, na
bacía do río Mendo, completando
a rede de colectores e cons-
truíndo unha nova depuradora
de augas residuais.

As actuacións serán cofinan-
ciadas pola Unión Europea a
través do Fondo Europeo Agrí-
cola de Desenvolvemento Rural
(FEADER), no marco do Plan
Estratéxico da Política Común
de España 2023-2027 (PEPAC)
en Galicia.

Depuradora no río Mendo

O
presidente da Deputa-
ción de Pontevedra, Luis
López asinou un conve-

nio de colaboración coa alcaldesa
de Salvaterra do Miño, Marta Val-
cárcel, enmarcado no Programa
Provincial de Infraestruturas e
Dotacións Singulares para a Exe-
cución da Axenda 2030
(PON2030) a través do cal o go-
berno provincial financiará con
máis de 430.000 euros, o 80 %
do orzamento, o proxecto para
humanización a contorna da rúa
da Forca e da Avenida Rosalía de
Castro. O Concello, pola súa
banda, achega o 20 % restante,
arredor dun 110.000 euros. 

A obra, valorada en máis de
540.000 euros, servirá para a re-
cuperación do espazo para uso
peonil destas dúas céntricas rúas,
que ata agora están sendo em-
pregadas polos condutores como
atallo para entrar ou saír de Sal-
vaterra. A obra consistirá na am-

pliación de beirarrúas e redución
do carril de circulación na Avenida
Rosalía de Castro, mentres que
na rúa Forca crearase unha pla-
taforma de prioridade peonil na
que os vehículos só terán acceso
aos garaxes.

Ao mesmo tempo, renovarase

a iluminación con tecnoloxía LED,
a rede de abastecemento e sa-
neamento, ademais de executar
o soterramento das liñas de tele-
comunicacións e eléctricas, así
como instalar novos elementos
de mobiliario urbano en todo o
ámbito.

Humanización das rúas da Forca e da
Avenida Rosalía de Castro

O
SAT da agrupación dos
Concellos de Arbo, Sal-
vaterra de Miño e Cre-

cente atendeu durante o último
ano un total de 87 usuarios per-
tencentes ós tres municipios co
apoio da Xunta.

No caso de Salvaterra aten-
déronse a 64 nenos e nenas con
trastorno no seu desenvolvemento

ou risco de padecelos e as súas
familias, un 11,59% da poboación
infantil desta franxa de idade.
Os principais motivos da demanda
deste servizo son trastornos da
linguaxe ou comunicación que
supón o 47% dos casos atendidos,
da psicomotricidade o 12%, evo-
lutivos o 11% ou da conduta un
10% dos casos. 

O SAT atendeu a 
64 nenos e nenas

D
ende xaneiro de 2023
atendéronse a un total
de 213 usuario/as do

Servizo de Orientación da Oficina
de Emprego de Salvaterra, pres-
tando un servizo de diagnose in-
dividualizada e elaboración do
perfil ocupacional, deseño de iti-
nerarios personalizados para o
emprego, acompañamento perso-
nalizado, deseño e planificación
de acción, elaboración de CV, em-
prego de ferramentas e recursos
para a búsqueda de emprego,
asesoramento, etc.

Dende este Servizo de Orien-

tación de Salvaterra de Miño que
leva en funcionamento dende
outubro do 2020, levaronse a
cabo neste último ano 154 IPIs
(itinerarios personalizados de in-
serción) e un total de 749 en-
trevistas.  

A través dos IPIs trabállase
individualmente durante 6 meses
todos os aspectos da búsqueda
para que poidan atopar emprego,
pero tamén para que sexan in-
dependentes na búsqueda e teñan
todos os recursos ao remate do
periodo; un traballo intenso e
continuo que require un com-

promiso firme por parte do usua-
rio/a. 

Por outra banda, a través da
bolsa de emprego que conta con
máis de 100 persoas empadro-
nadas en Salvaterra de Miño,
xestionáronse un total de 38
ofertas de emprego demandadas
polas empresas. Recordamos que
dende as redes sociais do Servizo
de Orientación Laboral publícanse
ofertas de traballo no noso te-
rritorio de influencia e colabórase
cos CDLs da zona para cubrir
ofertas e promocionar máis op-
ción aos nosos veciños e veciñas. 

213 usuarios pasaron polo Servizo 
de Orientación Laboral 

Avelaíña Asociación Saúde Mental colaborou na decoración na
praza do Concello con motivo das festividades de Nadal.

Decoración de Nadal

TUI

Baixo Miño

A
Xunta asinou co Ministerio
de Vivenda e Axenda Ur-
bana o convenio que per-

mitirá cofinanciar con fondos eu-
ropeos a rehabilitación de 3
vivendas localizadas no número
20 da rúa Bispo Castañón, que se
destinarán a alugueiro social en-
tre os demandantes inscritos
neste municipio no Rexistro único
de vivendas protexidas.

O inmoble foi adquirido no
seu día polo Instituto Galego da
Vivenda e Solo (IGVS) no marco
do Programa Rexurbe e o investi-
mento previsto para a execución

das obras ascende a 740.541,18
euros. Desta contía, case o 81%
(590.541,18 euros) financiarase

con achegas propias da Xunta e
o resto, serán fondos procedentes
da Unión Europea.

740.000 € para a rehabilitación 
de vivendas

O
Concello de Tui está a
elaborar un Plan de Xes-
tión para o Centro Co-

mercial Aberto do municipio que
agarda completar en 2024. O es-
tudo está a ser realizado por unha
consultora  especializada contra-
tada para a realización desta ac-
tuación que forma parte do pro-
xecto de “Reforma e
modernización do Mercado Muni-
cipal e Dixitalización e Revitali-
zación do Comercio Local de Tui”
financiado polo Ministerio de In-
dustria, Comercio y Turismo den-
tro do Plan de Recuperación,
Transformación e Resiliencia, con
fondos NextGeneration EU. 

O obxectivo deste Plan de Xes-
tión é apoiar á Asociación de Co-

merciantes e Industriais de Tui,
ACITUI, na xestión e posta en
marcha dun Plan de Actuación
para os próximos anos. Este do-
cumento incluirá os aspectos que
inciden na xestión do Centro Co-
mercial Aberto de Tui a través do

que se promove o comercio de
proximidade coa colaboración pú-
blico-privada que garanta os re-
cursos, o seguimento e gobernanza
do Plan e os obxectivos do Plan
de Recuperación, Transformación
e Resiliencia e os ODS. 

En marcha o Centro Comercial Aberto

O
Concello acolleu o acto
de entrega dos premios
da IV edición do con-

curso de debuxo escolar para es-
coller a Postal de Nadal do Con-
cello de Tui. O certame contou
con postais enviadas por alum-
nos e alumnas dos centros esco-
lares tudenses: CEIP’S de Calde-
las, Pazos de Reis, Randufe,
Guillarei e Rebordáns  así como

o Colexio Santa María – Maristas. 
A postal presentada por Naiara

Pérez Rodriguez  de 1º curso de
Educación Primaria do CEIP de
Caldelas, acadou o primeiro pre-
mio, mentres que o segundo pre-
mio foi para a postal presentada
por Mía Durán do Colexio Santa
María – Maristas e o terceiro á
tarxeta de Noa Patricio Álvarez
do CEIP de Pazos de Reis.

Premiados polo Concurso
da Postal de Nadal 

O
rganizada polo Concello
e o Club Atletismo Tui,
a II edición da San Sil-

vestre Solidaria de Tui bateu ré-
cord de participación con 1.200
persoas nunha proba de carácter
festivo e solidario, duplicando
así a participación de 2022.  

No Paseo da Corredoira foi o
escenario tanto a liña de saída

coma a de meta tras completar
un percorrido urbano de aproxi-
madamente catro quilómetros,
no que haberá variantes en fun-
ción do grao de dificultade que
desexen afrontar os participantes.
A proba foi solidaria coa Aso-
ciación Española Contra o Cancro,
que contou cun posto na praza
da Inmaculada. 

1.200 tudenses participaron
na San Silvestre Solidaria 

T
ui celebrará un curso dirixido a fumadores
maiores de 18 anos que queiran deixar de
fumar, en colaboración coa Asociación Espa-

ñola Contra o Cancro. 
O curso, que comezará o 15 de xaneiro, consta

de 7 sesións en horarios de 16:30 a 18:00 horas.

Os interesados pódense inscribir nas dependencias
de Servicios Sociais, no correo paula.ssociais@tui.gal
ou no teléfono 986 60 36 25.

Curso de deshabituación Tabáquica

Baixo Miño

O
Concello do Rosal busca
achegar á veciñanza á
Axenda 2030 e deseñar

un plan de acción propio coa im-
plicación do tecido asociativo,
económico, educativo e social ro-
saleiros. Máis de 200 nenos de
educación primaria e secundaria
do CPI Manuel Suárez Marquier
participaron estes días en sete
obradoiros deseñados para que a
rapazada descubrira dun xeito di-
vertido, participativo e interac-
tivo os Obxectivos de Desenvol-
vemento Sostible (ODS),
especialmente o ODS11, vincu-
lado ás cidades e comunidades
sostibles e á Axenda Urbana.

Estas actividades forman parte
do plan estratéxico do Concello
do Rosal para a localización, im-

plementación e seguimento dos
ODS da Axenda 2030 adaptados
á realidade local, unha iniciativa
que busca a implicación e parti-
cipación de toda a veciñanza,
independentemente da súa idade.
O Concello contou para este pro-

xecto coa subvención da Secretaría
de Estado para la Agenda 2030
del Ministerio de Derechos Sociales
y Agenda 2030 destinada á posta
en marcha de accións para o im-
pulso da Axenda 2030 nas enti-
dades locais.

Alumnado do Rosal descobre a Axenda 2030

O
Delegado da Xunta Agus-
tín Reguera xunto co xe-
rente do Consorcio, Per-

fecto Rodríguez, realizaron unha
visita ao Centro de Día de Tomiño
acompañados pola Alcaldesa San-
dra González e outros concellei-
ros. Durante a visita, a alcaldesa
expresou a preocupación do Con-
cello en relación ao pago que To-
miño realiza polos servizos de
competencia non municipal xes-
tionados a través do Consorcio
Galego,  situación que afecta par-
ticularmente ao centro de día e
as dúas escolas infantís da loca-
lidade.

A obriga que a Xunta  lle
impón ao Concello de Tomiño de
asumir o coste destes servizos,
resulta nunha carga financeira
que ascende a preto de 250.000
euros, segundo os orzamentos

para o ano 2024. Sandra González
subliñou que, mentres que a Xunta
esixe o cofinancimento por parte
do concello (2500 €/ano por
usuario no centro de día e 900
€/ano máis os gastos de mante-

mento nas escolas infantís), non
se concede ningún tipo de deci-
sión consorciada, limitando a ca-
pacidade do Concello para influir
na xestión destes recursos tan
esenciais.  

Tomiño reclama á Xunta o custe de
xestión do Centro de Día

A
s súas Maxestades de
Oriente realizaron este 5
de xaneiro o percorrido

internacional entre Tui e Valença
xunto coa súa comitiva, formada
por máis de 200 persoas. No in-
terior do Teatro Municipal de
Tui, os Reis Magos recibiron aos
nenos e nenas e compartiron
con eles os seus soños e desexos
para esta noite máxica. 

Na comitiva participaron ta-
mén as carrozas das asociacións
culturais Arume de Malvas, Lem-
branzas da Terra de Guillarei,

Aloia de Pazos de Reis e Xuntanza
de Randufe. Porán música a este
evento a Rondalla O Mosteiro
de Pexegueiro e as charangas
tudenses Cantos Somos e A Tu
Ritmo. No seu percorrido repar-
tiron 1.500 quilos de caramelos
sen glute. Colaboraron neste
evento a Garda Nacional Repu-
blicana, os Bombeiros Voluntarios
de Valença, Protección Civil de
Valença, Protección Civil de Tui,
Policía Local de Tui, o grupo
Scouts Aloia, e a Radio Municipal
de Tui.

Cabalgata de Reis da
Eurocidade Tui- Valença 

A
concelleira de Medio
Ambiente, Benestar So-
cial e Igualdade, Beatriz

Rodríguez, regresou da expe-
dición á Wilaya de Bojador nos
campamentos de refuxiados sa-
harauís de Tindouf (Alxeria) or-
ganizada polo Fondo Galego de
Cooperación e Solidariedade
xunto coa Delegación da Re-
pública Árabe Saharauí Demo-
crática en Galicia e España e a
ONGD Solidariedade Galega co
Pobo Saharauí.

O Rosal, presente nos
campamentos saharauís

Baixo Miño/Val Miñor

O
BNG presentou sete
emendas parciais á pro-
posta de orzamentos da

Xunta para o exercicio 2024 cun
investimento de 2.000.000€ no
concello de Baiona que foron re-
xeitadas polo PP. 

O BNG solicitaba un investi-
mento urxente na modernización
da Estación de Tratamento de
Auga Potable (E.T.A.P.) situada
en Baíña. Tamén incluía a Pro-

moción de vivenda pública ven
sexa en construción, rehabilita-
ción ou en réxime de alugueiro
de baixo custe, no camiño de
garantir o dereito de acceso á
vivenda e tamén para o conxunto
dos tres concellos do Val Miñor
por un total de 6,5M€, que su-
porían un beneficio colectivo
tamén para a veciñanza de Baio-
na pero tamén foron rexeitadas
polo PP. 

BNG: "O PP rexeita un
investimento de 2M€ para Baiona"

D
urante 2023 foron aten-
didas na oficina de tu-
rismo máis de 10.000

persoas interesadas en coñecer
a Guarda e os seus arredores,
sendo entre todolos os activos,
O  Monte de Santa Trega a con-
sulta máis numerosa dos visi-
tantes.

No verán, as consultas sobre
as visitas guiadas ao Castro de
Santa Trega e as saídas de na-
vegación na embarcación do
Piueiro foron as actividades máis
demandadas polos visitantes e,
mesmo os veciños.

O 40 % das persoas que visi-
taron a oficina de turismo en-
contrábanse aloxadas na vila.
Unha gran porcentaxe dos tu-
ristas foron de orixe nacional,
con procedencia maioritaria de

Madrid e Castilla e León, seguidos
de País Vasco e Andalucía, des-
tacando o aumento dos visitantes
destas comunidades autónomas
respecto a outros anos. Os visi-
tantes internacionais foron
maiormente peregrinos, así como
portugueses e franceses. Durante
o 2023 o albergue municipal de
peregrinos deu aloxamento a
máis de 4.000 peregrinos. 

10.000 turistas visitaron
A Guarda este 2023

O
Concello de Baiona re-
formará integramente o
Campo de Fútbol Muni-

cipal do Aral, construído fai 20
anos, cun investimento de
319,657,80 euros que permitirá
renovar as instalacións grazas ao
Plan + Provincia 2024 da Depu-
tación. 

A reforma inclúe os vestiarios,
refórma da bancada norte, a crea-
ción dunha nova cuberta na ban-
cada sur, a substitución do peche
perimetral e mellora de ilumina-
ción do campo.

O Concello encargou un estudo
lumínico do campo de fútbol, o

cal mostra unhas condicións de
iluminación totalmente desfavo-
rable para a práctica deportiva,

con nula visibilidade. Polo que
se actualizase o sistema lumínico
á normativa vixente.

Reforma do campo de fútbol do Aral en Baiona

O
presidente da Deputa-
ción de Pontevedra, Luis
López, presentou no

CEIP Serra-Vincios de Gondomar
o novo programa Ponte a Zero,
que ten como obxectivo fomentar
a compostaxe e a separación de
residuos en toda a provincia. Este
proxecto de educación ambiental
centrará a súa actividade, con
charlas, actividades, talleres e
formación nos centros educativos
e conta cun investimento por
parte da Deputación de 150.000
euros.

Este programa execútase en
colaboración co CEIDA (Centro
de Referencia para a Educación

Ambiental de Galicia), un orga-
nismo co que a Deputación leva
colaborando neste eido desde o
ano 2017. A novidade deste novo
programa pasa por centrar os es-
forzos na concienciación ao con-

xunto da comunidade educativa,
con iniciativas destinadas a es-
tudantes desde Educación Infantil
a Formación Profesional, ao pro-
fesorado e mesmo aos integrantes
das asociacións de pais.

“Ponte a Zero” en Gondomar

O
Concello animou á veci-
ñanza a que dispoña
dun pequeno terreo, a

autoxestionar os residuos orgá-
nicos mediante a compostaxe do-
méstica. Grazas a ela, no só se
reduce a pegada de carbono, se-
nón que tamén se pon en valor
un residuo, obtendo como resul-

tado de forma sinxela un exce-
lente abono. Para beneficiarse da
iniciativa simplemente debe ano-
tarse no Concello  Unha vez com-
pletado o rexistro, organizarase
unha xornada formativa na que
se fará a entrega de todo o ma-
terial necesario. A iniciativa ta-
mén incluirá un seguimento ao

longo do ano 2024.
Esta iniciativa conta coa fi-

nanciación da Consellería de Me-
dio Ambiente e Ordenación do
Territorio e do Plan de recupera-
ción, transformación e resiliencia
do Goberno de España, financiado
pola Unión Europea-NextGene-
rationEU.

Oia incentiva a compostaxe doméstica 

A
Asemblea Xeral da AECT Rio
Minho aprobou na súa sede
en Valença o Plan de Acti-

vidades e Orzamento para 2024,
cun investimento global de
509.215,00 euros. 

Coa presenza do Alcalde local
Manoel Batista, o director do AECT
Rio Minho, Roberto Carrero, de-
putado de Cooperación Transfron-
teiriza da Deputación de Pontevedra
e alcalde da Guarda, presentou as
grandes prioridades do Plan de
Actividades: proxectos aprobados
no Programa Interreg VI A e can-
didaturas no ámbito do Programa
Interreg VI 2021-2027; a
“REDE_GOV_MINHO”, a consolida-

ción da Marca Rio Minho e do
anel verde de roteiros transfron-
teirizos, o servizo compartido “Sis-
tema de Bike Sharing do Rio Minho
Transfronteirizo – e-bike Rio Min-

ho”, en colaboración coas Euroci-
dades de Cerveira-Tomiño, Tui-Va-
lença e Monção-Salvaterra e alian-
zas multinivel para a gobernanza
transfronteiriza, entre outros.

AECT Rio Minho aprobou o Plan de
Actividades e Orzamento 2024

O
Concello de Nigrán pe-
chou os cursos de enve-
llecemento activo do ano

2023 e nos que participaron a ci-
fra récord de 170 persoas maiores
de 65 anos. Estes impartíronse
no Centro da Terceira Idade de A
Ramallosa e, por vez primeira no
Local Social de Vilameán. 

O Concello ofreceu os cursos
‘Vivilo Corpo’ (30 prazas), Infor-
mática (40), e dos de Memoria
(100). A convocatoria do ano
2024 abrirá a mediados de xaneiro. 

O carácter fundamental do pro-
grama é preventivo tratando de
evitar ou atrasar a aparición de

problemas de memoria, do dete-
rioro cognitivo, do Alzheimer e
doutros problemas de saúde e de

incapacidades toda vez aposta
por acadar un maior grado de au-
tonomía e independencia. 

Nigrán aposta polos cursos de
envellecemento activo 

O
s concellos de Arbo,
Baiona, A Cañiza, Co-
velo, Crecente, Fornelos,

Gondomar, A Guarda, Mondariz,
Mondariz-Balneario, Mos, As Ne-
ves, Nigrán, Oia, Pazos, Pontea-
reas, O Porriño, Redondela, O Ro-
sal, Salceda, Salvaterra,
Soutomaior, Tomiño e Tui recibi-
rán este ano preto de 20 millóns
de euros a través do Plan +Pro-
vincia da Deputación de Ponte-
vedra, o que supón preto de 2
millóns de euros máis que os des-
tinados pola institución provin-

cial a estes concellos o pasado
ano, cando recibiron 18 millóns. 

O presidente Luis López re-
mitiu unha carta aos Alcaldes e
Alcaldesas tanto destes como
dos restantes Concellos de menos
de 50.000 habitantes que se
benefician do +Provincia deta-
llando os recursos que lles co-
rresponden e as principais novi-
dades do plan, cuxa convocatoria
publicouse tamén este mesmo
mércores no Boletín Oficial da
Provincia logo de ser aprobado
no último pleno do 2023. 

O sur de Pontevedra recibirá
20M€ do Plan +Provincia

A
Biblioteca Pública Muni-
cipal de Tui realizou ao
longo de 2023 un total

de 14.536 préstamos de libros
que a un total de 1.066 usuarios
activos da Biblioteca tudense,
dos que 431 eran infantís e 634
maiores de 14 anos de idade.  A
media foi de 1.211 préstamos
ao mes que supoñen case 50 li-
bros ao día.

Esta cifra mantén o constante
crecemento con relación aos da-
tos dos pasados anos, en con-
creto no 2022 foran 12.788 prés-
tamos, o que implica un crece-
mento do 13%, incremento que
tamén abrangue ao número de
usuarios activos que acada as
1.066 persoas, un 8,5% superior
respecto ao pasado ano 2022

que foron 988.  A Biblioteca
Municipal tudense conta na ac-
tualidade con 33.174 volumes,
o que supón unha cifra en torno
ao 1,91 volumes por habitante
do Concello.

A Biblioteca de Tui incrementou
préstamos de libros

G
alicia convértese na primeira co-
munidade autónoma en aprobar os
seus orzamentos para 2024 logo

de que o Parlamento galego dera o seu
visto e prace definitivo ás contas do vin-
deiro ano.

Estes orzamentos son os máis altos da
historia da Comunidade e ascenden a

13.257 millóns de euros. As contas 2024
reforzan o gasto social tradicional   para
o fomento do emprego. Así, estas contas
inclúen o maior gasto social da historia
da Comunidade que ascende a 9.774
millóns de euros. Por outra banda, inclúen
tamén un reforzo do investimento produ-
tivo, de forma que o vindeiro exercicio, a

Comunidade disporá de 2.838 millóns de
euros para investimentos, un 2,4% máis
que no 2023. En materia de política fiscal,
a Xunta conta cun modelo fiscal propio e
previsible, que inclúe rebaixas tributarias
que priorizan cada ano ás rendas medias
e baixas e con colectivos prioritarios.

A Xunta de Galicia aproba os seus Orzamentos 2024

O
lema ciberdelincuente fíxose
con máis do 40% dos votos re-
xistrados na votación organi-

zada pola RAG e a Fundación Barrié a
través do Portal das Palabras, a páxina
web para a difusión do léxico galego
promovida por ambas as institucións. A
segunda voz máis apoiada foi feitiño, -
a, con algo máis do 30 % dos votos,
seguida de biodiversidade, dereitos hu-
manos, educación emocional e cooficia-
lidade.

O vocábulo figura dende hai un tempo
no Dicionario en liña da Real Academia
Galega para designar á persoa que comete
un acto delituoso por medio das tecno-
loxías da información e da comunicación,
pero a inventiva para sensibilizar sobre
o problema dos ciberataques e outros
delitos informáticos creou nos últimos
meses un neoloxismo de rexistro coloquial
que tira do humor para gañar eficacia
neste desafío: cibercarracho, -a.  

A RAG e a Fundación Barrié lanzaron
neste 2023 a aplicación Ximnasio Léxico,
que ofrece unha serie de xogos baseados
no Dicionario da RAG, descargable de
balde para dispositivos Android e iOs. 

“Cibercarracho, -a”,
Palabra do Ano 2023 

Galicia, no tope 
na rapidez de

pago de facturas

G
alicia pechou o mes de outubro
como a segunda comunidade
autónoma que paga máis rápido

as súas facturas, só por detrás de Estre-
madura, segundo os datos oficiais pu-
blicados polo Ministerio de Hacienda y
Función Pública. 

Así, o período medio de pago rexis-
trado por Galicia foi de 14,71 días, 18
días inferior ao da media de comunidades
autónomas, que foi de 32,71. Ademais,
tamén se situou máis de 15 días por
debaixo do límite de 30 que establece
a normativa estatal.

En canto á débeda comercial, a ratio
débeda/PIB de Galicia situouse ao peche
do mes de outubro no 0,28%, por de-
baixo da media autonómica, que foi do
0,37%. 


